
(ᐊᖏᕈᑕᐅᔪᖅ ᓯᑎᐱᕆ 19, 2017) 

 
ᓄᓇᕗᑦ ᑲᒥᓴᓇᖓᑦ, ᒪᓕᒐᓕᐅᕐᕕᖕᒥᒃ ᖃᐅᔨᒪᔨᑕᖃᖅᖢᑎᒃ ᐊᖏᖅᑕᐅᓯᒪᓪᓗᑎᒡᓗ 
ᐅᑯᓂᖓ ᐊᑐᓕᖅᑎᑦᑎᕗᑦ: 
 
1.  (1) ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐊᒻᒪ ᐃᒻᒥᒨᖓᔪᑦ 
ᓴᐳᒻᒥᐅᓯᖅᑕᐅᓯᒪᔭᕆᐊᖃᕐᓂᖏᓐᓄᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᕗᑦ ᐅᕘᓇ. 
 
 (2) ᐅᓇ ᐃᓕᔭᐅᕗᖅ ᖄᖏᐊᓂᒃᓯᒪᓕᖅᑎᓪᓗᒍ ᐃᓚᕈᓯᐊ ᓈᓴᐅᑎᓕᒃ 61(4): 
 
ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇᐅᑉ ᖃᓄᐃᑦᑑᓂᖓ 

(5) ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ ᑲᒥᓴᓇ ᐃᒻᒥᒃᑰᖅᖢᓂ 
ᑲᒪᔨᐅᕗᖅ ᒪᓕᒐᓕᐅᕐᕕᖕᒧᑦ. 
 
2.  (1) ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐅᕘᓇ ᐋᖅᑭᒋᐊᖅᑕᐅᕗᖅ 
 

(2) ᐃᓚᕈᓯᐊ ᓈᓴᐅᑎᓕᒃ 24(1) ᐋᖅᑭᒋᐊᖅᑕᐅᕗᖅ ᐅᓇ ᐲᖅᑕᐅᓪᓗᓂ 
“ᑲᒪᔨᐅᓂᐊᖅᐳᖅ ᒪᓕᒐᓕᐅᕐᕕᖕᒧᑦ”.  
 

(3) ᐊᑖᓂ ᑎᑎᕋᖅᓯᒪᔪᑦ ᐃᓚᔭᐅᕗᖅ ᐊᓂᒍᖅᓯᒪᓕᖅᑎᓪᓗᒍ ᐃᓚᕈᓯᐊ 
ᓈᓴᐅᑎᓕᒃ 24(7): 

 
ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᖃᓄᐃᑦᑑᓂᖓ 

(8) ᓱᓕᑦᑎᐊᕐᓂᕐᒧᑦ ᑲᒥᓴᓇ ᐃᒻᒥᒃᑰᖅᖢᓂ ᑲᒪᔨᐅᕗᖅ ᒪᓕᒐᓕᐅᕐᕕᖕᒧᑦ. 
 
3. (1) ᒪᓕᒐᓕᐅᖅᑏᑦ ᐊᒻᒪ ᐊᐅᓚᑦᓯᔨᑦ ᑲᑎᒪᔨᖏᑦᑕ ᐱᖁᔭᕐᔪᐊᖓᑦ ᐅᕘᓇ 
ᐋᖅᑭᒋᐊᖅᑕᐅᕗᖅ. 
 
 (2) ᐃᓚᕈᓯᐊ ᓈᓴᐅᑎᓕᒃ 1(2) ᐋᖅᑭᒋᐊᖅᑕᐅᕗᖅ ᐅᓇ ᐃᓚᓪᓗᒍ 
"ᐅᕝᕙᓘᓐᓃᑦ ᐊᓯᐊᒍᑦ ᐊᑐᓕᖅᑎᑕᐅᓗᓂ" ᐆᒪ ᑭᖑᓂᑦᑎᐊᖓᒍᑦ "In this Act". 
 
 (3) ᐊᑖᓃᑦᑐᖅ ᐃᓚᔭᐅᕗᖅ ᐃᓚᕈᓯᐊ ᓈᓵᐅᑎᓕᒃ 1(2) ᑭᖑᓂᑦᑎᐊᖓᒍᑦ: 
 
ᐃᒻᒥᒃᑰᖅᑐᑦ ᑲᒪᔩᑦ ᐃᖅᑲᓇᐃᔮᒥᒍᑦ ᖁᕝᕙᓯᖕᓂᖏᑦ 

 (3) ᑐᑭᓯᓇᒃᑲᓐᓂᖁᓪᓗᒍ, ᒪᓕᒐᓕᐅᕐᕕᖕᒧᑦ ᐃᒻᒥᒃᑰᖅᑐᑦ ᑲᒪᔩᑦ ᐃᖅᑲᓇᐃᔮᖏᑦᑕ 
ᖁᕝᕙᓯᖕᓂᖏᑦ ᓇᓕᒧᖃᓐᖏᑦᑐᑦ ᒥᓂᔅᑕᐃᑦ ᑐᑭᓕᖏᑎᑐᑦ. 
 
4.  (1) ᓄᓇᕗᒻᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᕐᔪᐊᖅ ᐋᖅᑭᒋᐊᖅᑕᐅᕗᑦ ᐅᕘᓇ. 
 
 (2) ᐃᓚᕈᓯᐊ ᓈᓴᐅᑎᓕᒃ 188(4) ᐋᖅᑭᒋᐊᖅᑕᐅᕗᖅ ᐃᓇ ᐲᖅᑕᐅᓪᓗᓂ 
“ᐃᖅᑲᓇᐃᔮᖏᑕ ᖁᑦᑎᖕᓂᖏᑦ ᓴᓐᖏᓂᖅᑖᕆᓯᒪᔭᖏᓪᓗ ᒥᓂᔅᑕᐃᑦ ᑐᖏᓕᖏᑎᑐᑦ 
ᖁᕝᕙᓯᒃᑎᒋᓗᑎᒃ”.  
 
 
 
 
 (3) ᐅᓇ ᐃᓚᔭᐅᕗᖅ ᐃᓚᕈᓯᐊ ᓈᐅᑎᓕᒃ 194(3) ᑭᖑᓂᑦᑎᐊᖓᓄᑦ: 
ᐊᓪᓚᕕᖕᒥ ᐊᐅᓚᑦᓯᔨ 
 (4) ᐃᓄᐃᑦ ᐅᑯᑎᒎᓈᖅᑐᑦ ᐊᒻᒪ ᓈᓴᐅᑎᓕᒃ 192.1, ᓄᓇᕗᒻᒥ ᓂᕈᐊᖅᑐᓕᕆᔨ 
ᐊᓪᓚᕕᖕᒥ ᐊᐅᓚᑦᖅᓯᔨᐅᓂᐊᖅᐳᖅ ᒪᓕᒡᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐱᖁᔭᕐᔪᐊᖓ.  
 
5.  (1) ᐅᖃᐅᓰᑦ ᐃᓕᓴᕆᔭᐅᓯᒪᔪᑦ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᕗᖅ ᐊᑖᓂ 
ᑎᑎᕋᖅᓯᒪᔪᒧᑦ. 
 
 (2) ᐊᑖᓂ ᑎᑎᕋᖅᓯᒪᔪᖅ ᐃᓚᔭᐅᕗᖅ ᐃᓚᕈᓯᐊ ᓈᓴᐅᑎᓕᐅᑉ 16(5) 
ᑭᖑᓂᑦᑎᐊᖓᓄᑦ: 
 
ᐅᖃᐅᓯᓕᕆᓂᕐᒧᑦ ᑲᒥᓴᓇᐅᑉ ᖃᓄᐃᑦᑑᓂᖓ 

(6) ᐅᖃᐅᓯᓕᕆᓂᕐᒧᑦ ᑲᒥᓴᓇ ᐃᒻᒥᒃᑰᖅᖢᓂ ᑲᒪᔨᐅᕗᖅ ᒪᓕᒐᓕᐅᕐᕕᖕᒧᑦ. 
 

(3) ᐃᓚᕈᓯᐊ ᓈᓴᐅᑎᓕᒃ 20.1(3) ᐲᖅᑕᐅᕗᖅ ᐊᒻᒪ ᐊᑖᓂ ᑎᑎᕋᖅᓯᒪᔪᖅ 
ᐃᓕᔭᐅᖔᖅᖢᓂ 

 
ᐊᓪᓚᕕᖕᒥ ᐊᐅᓚᑦᓯᔨ 
 (4) ᐃᓄᐃᑦ ᐅᑯᑎᒎᓈᖅᑐᑦ ᑎᒃᑯᐊᖅᑕᐅᓯᒪᔪᑦ, ᐅᖃᐅᓯᓕᕆᓂᕐᒧᑦ ᑲᒥᓴᓇ 
ᐊᓪᓚᕕᖕᒥ ᐊᐅᓚᑦᖅᓯᔨᐅᓂᐊᖅᐳᖅ ᒪᓕᒡᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 
ᐱᖁᔭᕐᔪᐊᖓ.  
 
6.  (1) ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐱᖁᔭᕐᔪᐊᖓ ᐋᖅᑭᒋᐊᖅᑕᐅᕗᖅ 
ᐊᑖᓂ ᑎᑎᕋᖅᓯᒪᔪᓄᑦ. 

(2) ᐊᑖᓂ ᑎᑎᕋᖅᓯᒪᔪᖅ ᐃᓚᔭᐅᕗᖅ ᐃᓚᕈᓯᐊ ᓈᓴᐅᑎᓕᐅᑉ 2(4) 
ᑭᖑᓂᑦᑎᐊᖓᓄᑦ: 

 
ᑭᒡᒐᖅᑐᐃᔨᐅᑉ ᖃᓄᐃᓕᖓᓂᖓ 

(5) ᓱᕈᓯᕐᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨ ᐃᒻᒥᒃᑰᖅᖢᓂ ᑲᒪᔨᐅᕗᖅ 
ᒪᓕᒐᓕᐅᕐᕕᖕᒧᑦ. 
 

(3) ᐃᓚᕈᓯᐊ ᓈᓴᐅᑎᓕᒃ 13(4) ᐲᖅᑕᐅᕗᖅ ᐊᒻᒪ ᐊᑖᓂ ᑎᑎᕋᖅᓯᒪᔪᖅ 
ᐃᓕᔭᐅᖔᖅᖢᓂ: 

 
ᐊᓪᓚᕕᖕᒥ ᐊᐅᓚᑦᓯᔨ 
 (4) ᐃᓄᐃᑦ ᐅᑯᑎᒎᓈᖅᑐᑦ ᑎᒃᑯᐊᖅᑕᐅᓯᒪᔪᑦ, ᑭᒡᒐᖅᑐᐃᔨ ᐊᓪᓚᕕᖕᒥ 
ᐊᐅᓚᑦᖅᓯᔨᐅᓂᐊᖅᐳᖅ ᒪᓕᒡᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓ.  
 
 
 
 
 
 
 
 
 
 
 
 
 
 
 
 
 
 
 
 
 
 
 
  
 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

